
Allakkat tusarniaassutit

Aalisarneq pillugu Siunnersuisoqatigiinnut

Matumuuna Atlantikup kapisilii (Salmo salar) pillugit aqutsinissamik pilersaarutissatut missingiut tusarniaassutigalugu nassiunneqarpoq. 

Aqutsinissamik pilersaarut 2021-imi kapisilinniarnissap aallartinnginnerani atuutilissasoq pilersaarutaavoq. Nalunaarut aqutsinissamik pilersaarutissatut missingiut naapertorlugu iluarsaanneqassaaq piaarnerpaamillu tusarniaassutigineqassalluni.

North Atlantic Salmon Conservation Organisationimik (NASCO) suleqateqarnikkut inuit ataasiakkaat iluanaarniutiginagu annikitsumik kapisilinniartarnerat nunat tamalaat akornanni isumaqatigiissutit tunngavigalugit aqunneqarsimavoq. Kapisilinniarnerup patajaannerulernissaa kissaatigineqarpoq taamaattumillu aalisartut aamma NASCO aqqutigalugu nunani tamalaani suleqatigisat akuersaarniarlugit aqutsinissamik pilersaarummik sivisuumik atuussinnaasumik suliarinnittoqarsimavoq.

Massakkut kapisilinniarnermi aqutseriaaserineqartoq aqutsinissamik pilersaarummik tunngaveqarpoq allannguutaasussatulli makku siunnersuutigineqarlutik:

· ukiut tallimat angullugit patajaatsumik aqutsisoqalissasoq, siornatigut NASCO aqqutigalugu nunanik tamalaanik isumaqatigiissutit tunngavigalugit akuttunngitsumik aqutsinerit allanngortinneqartarsimapput,
· aqutsiveqarfiit pingasunut agguataarnerisigut aalisartoqassasoq, immikkut ittunik piffissani aalisartoqartarlunilu kikkut tamarmik aalisarsinnaaniassammata immikkut pisassiissuteqartoqartarluni,
· pisassiissutit inuussutissarsiutigalugu aalisartunut sunngiffimmilu aalisartunut agguataarneqassasut,
· pisat aamma pisarinngitsuukkat pillugit kapisilinniarneq naammassippat kingusinnerpaamik ullut 14-it qaangiuppata piffissaq eqqorlugu nalunaaruteqartoqartassasoq.

Tamakku saniatigut aqutsinissamik pilersaarut periutsinik tullinnguuttunik makkuninnga aalajangiusimanniffiuvoq:

· kapisilinniarniaraanni akuersissut piumasaqaataassasoq,
· pisat pisarinngitsuukkallu tamaasa nalunaarutigineqartussaassut,
· nalunaaruteqanngitsoorneq ukiup tulliani kapisilinniaqqusaannginnermik kinguneqassasoq,
· inunnut ataasiakkaanut iluanaarniutiginagu aalisarnerussasoq, tamatumani kapisillit avammut tuniniarneqarsinnaanatik tunitsivinnulluunniit tunineqarsinnaanatik, kisianni inuussutissarsiutigalugu aalisartut tuniniaavinni (kalaalimineerniarfinni) tuniniaasinnaassasut.

Tusarniaanermut akissutigineqartut danskisut kalaallisullu allatat Naalakkersuisoqarfimmi qilanaarineqarput.

Tusarniaanermut akissuteqarnissamut killissarititaasoq tassaavoq 16/05 2021.

Tusarniaanermut akissutigineqartut uunga nassiuteqquneqarput apnn@nanoq.gl 

